
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
… ……………. 2015 թվականի N …-Ն
 

ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ՄԱՍԻՆ
 
Ղեկավարվելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշման 1-ին կետով հաստատված կարգի 3-րդ կետով՝ Հայաստանի Հանրապետության կառավարությունը որոշում է.
1. Թույլատրել Հայաստանի Հանրապետության քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկին՝ 2015 թվականի սեպտեմբերի 17-ին կնքված N ԲԸԱՀԱՊՁԲ-15/7-2 պետական գնման պայմանագրի գնի շրջանակներում պայմանագրի ծավալաթերթում և գնման ժամանակացույցում պայմանագրային արժեքի 40 տոկոսի սահմաններում կատարել փոփոխություններ՝ դրանք համապատասխանեցնելով նախագծող կազմակերպության կողմից հաստատված նոր ծավալներին, իսկ պայմանագրի կատարման վերջնաժամկետը երկարաձգել մինչև 2016 թվականի փետրվարի 20-ը:
 


ՀԻՄՆԱՎՈՐՈՒՄ
«ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1.Անհրաժեշտությունը
    Որոշման  նախագծի ընդունման առաջնահերթությունը պայմանավորված է Երևան քաղաքի Կենտրոն վարչական շրջանի Վազգեն Սարգսյան 3 հասցեում կառուցված Հասարակական (վարչական) համալիրի կահավորման անհրաժեշտությամբ:

    2.      Ընթացիկ իրավիճակը և խնդիրները

    ք. Երևան, Կենտրոն վարչական շրջան, Վազգեն Սարգսյան փող., հ.3 հասցեում կառուցվող Հասարակական (վարչական) համալիրի տարածքի բարեկարգման վերաբերյալ

ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի և «Վալենսիա Հ/Ձ» ՍՊԸ-ի միջև 2015 թվականի սեպտեմբերի 17-ին կնքված գույքի մատակարարման պայմանագրի համաձայն «Վալենսիա Հ/Ձ» ՍՊԸ-ի կողմից  պետք է իրականացվի ք. Երևան, Կենտրոն վարչական շրջան, Վազգեն Սարգսյան փող., հ.3 հասցեում կառուցվող Հասարակական /վարչական/ համալիրի 145379.935 հազ. դրամի կահավորման աշխատանքներ՝ համաձայն պայմանագրով նախատեսված գույքի ցանկի: Ելնելով վարչական համալիրում տեղակայվող պետական մարմինների (ՀՀ արտաքին գործերի, ՀՀ մշակույթի, ՀՀ սփյուռքի և այլ նախարարությունների) նախնական պահանջարկի փոփոխությունից՝ դիզայներական փոփոխություններ և որոշ կահույքի փոխարինում, անհրաժեշտություն է առաջացել պայմանագրում կատարել համապատասխան փոփոխություն (համաձայն նախագծող կազմակերպության կողմից ներկայացված լրամշակված նախագծի) մոտ 58000.0 հազ ՀՀ դրամ որը գերազանցում է ՀՀ կառավարության 168-Ն որոշմամբ հաստատված կարգի 60-րդ կետի 3-րդ ենթակետով սահմանված առավելագույն չափը (15%):
Հաշվի առնելով բարձրացված խնդրի կարևորությունը՝ առաջարկվում է Հայաստանի Հանրապետության կառավարության 2011 թվականի փետրվարի 10-ի N 168-Ն որոշման 1-ին կետով հաստատված կարգի 3-րդ կետի համաձայն թույլատրել կատարել համապատասխան փոփոխություն 40 տոկոսի սահմաններում՝ այն համապատասխանեցնելով հապատասխան նախարարությունների առաջարկներին՝ երկարաձգելով 2015 թվականի սեպտեմբերի 17-ին կնքված թիվ ԲԸԱՀԱՊՁԲ-15/7-2 պետական գնման պայմանագրի վերջնաժամկետը մինչև 2016 թվականի փետրվարի 20-ը:
     Տվյալ բնագավառում իրականացվող քաղաքականությունը
Շինարարական (այդ թվում նախագծային) ծրագրերի ֆինանսավորման և համակարգման գործընթացը` անհրաժեշտ հիմնավորումների, հաշվարկների, մասնագիտական եզրակացությունների ձեռքբերման, գնման ընթացակարգերի կազմակերպման մասով իրականացվում են ՀՀ քաղաքաշինության ոլորտի նորմատիվատեխնիկական փաստաթղթերի և օրենսդրության, ինչպես նաև «Գնումների մասին» ՀՀ օրենքի և ՀՀ կառավարության 2011 թվականի փետրվարի 10-ի N 168-Ն որոշման  պահանջներին համապատասխան:

3. Բարեկարգման նպատակը և բնույթը
Նորակառույց Վարչական համալիրի  շահագործման արդի պայմանների  ապահովում և մատչելիություն:

4. Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության նախարարության և ՀՀ «Քաղաքաշինական ծրագրերի իրականացման գրասենյակ» պետական հիմնարկի աշխատակիցներ:

5.  Ակնկալվող արդյունքը
Շահագործման արդի պահանջներին բավարարող վարչական օբյեկտների ձեռքբերում:










ՏԵՂԵԿԱՆՔ
«ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈՒՋԵՈւՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ

«Գնման գործընթացի կազմակերպման մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում։

ՏԵՂԵԿԱՆՔ
«ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ  ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը
«Գնման գործընթացի կազմակերպման մասին»  ՀՀ կառավարության   որոշման   նախագծի   ընդունման կապակցությամբ   այլ իրավական ակտերում փոփոխություններ կամ լրացումներ կատարելու անհրաժեշտություն չկա։
2. Միջազգային պայմանագրերով ստանձնած պարտավորությունների հետ համապատասխանությունը 
«Գնման գործընթացի կազմակերպման մասին»  Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ։


ՏԵՂԵԿԱՆՔ
«ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱԶՄՄԱՆԸ, ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը որոշման նախագծի վերաբերյալ իրազեկումը
«Գնման գործընթացի կազմակերպման մասին»  Հայաստանի Հանրապետության կառավարության որոշման նախագիծը տեղադրված է www.minurban.am կայքում.
2. Հասարակության մասնակցությունը 
«Գնման գործընթացի կազմակերպման մասին» Հայաստանի Հանրապետության կառավարության որոշման նախագծի վերաբերյալ առաջարկություններ չեն ներկայացվել:

